
ILITSERSUUT 

 
 
 
 
 
 

Kommunimut pilersaaarummut tapiliussami aalajangersarneqartarpoq nunami-
nertat, illut nutaat, aqqusineeqqat, aqquserngit il.il. sumiiffimmi aalajangersima-
sumi qanoq inissinneqassanersut ilusilerneqassanersullu. 

Kommunimut pilersaarummut tapiliussaq nassuiaatitaqarpoq aalajangersagaqar-
lunilu. 

Nassuiaammi naatsumik kommunimut pilersaarummut tapiliussami siunertaq 
anguniakkallu allaaserineqartarput, immikkoortup eqqaani pissutsit pioreersut 
iluiniittut kiisalu kommunimut pilersaarummut tapiliussap pilersaarusiornermut 
allammut qanoq inissisimanersoq. 

Kommunimut pilersaarummut tapiliussami aalajangersakkat ataatsimoortunngor-
lugit aammalu aalajangersimasunut immikkuualuttunngorlugit avitaapput. Aala-
jangersakkat tamarmik pituttuisuupput, taamaattorli aalajangersakkanit immik-
kuualuttuniit immikkut ittumik akuersissuteqartoqarsinnaavoq. 

Inatsisartut pilersaarusiorneq nunaminertanillu atuineq pillugit peqqussutaat nr. 
11, 15. decembari 2008-meersoq aamma nalunaarut nr. 7, 26. februaari 2009-
meersoq malillugit kommunalbestyrelse pisussaavoq kommunimut pilersaarum-
mut tapiliussamik suliaqarnissamik: 

• Kommunimut pilersaarutip piviusunngortinnissaata qulakkeerneqarnissaa pi-
sariaqartillugu . 

• Annertuumik sanaartulinnginnermi, pilersitsinnginnermi imaluunniit nunami-
nertamik atugassiinnginnermi. 

Pilersaarusiortussaatitaanerup siunertarivaa pilersaarusiornerup ataqatigiissuunis-
saa innuttaasullu akuutinneqarnissaat. 

Kommunimut pilersaarummut tapiliussassatut siunnersuut taamaattumik tamanut 
saqqummiunneqartussaavoq innuttaasut pilersaarut pillugu tusarniaanermi piler-
saarutip inaarutaasumik akuersissutigineqannginnerani akissuteqarsinnaaqqullu-
git akerliliissuteqarsinnaaqqullugillu. Tamassuma kingorna Kommunalbestyrel-
sip akerliliissuteqarsimasut allannguinissamullu siunnersuutit naliliiffigissavai 
pilersaarut naggataarutaasumik akuersissutigineqannginnerani.  

 

Kommunimut pilersaarummut tapiliussami inatsisinik atuutsitssineq erseqqinner-
sumik nassuiarneqarpoq. 

NASSUIAAT  

Tunuliaqutaa 
 
Kommunimut pilersaarummut tapiliussaq 
manna sumiiffinni Qaqortumi Avannarlernilu 
annertusaanissamut periarfissat 
amerlanerunissaannik kissaateqarneq 
tunuliaqutaralugu suliarineqarpoq, 
sumiiffimmi illut arlallit ullutsinnut 
naleqqutinngimmata. Tamatumunnga 
atatillugu taamani nalunaarut nr. 23, 18. 
november 1992-imeersoq tunuliaqutaralugu § 
15 naapertorlugu inerteqquteqartitsisoqarpoq. 
Tamatumunnga peqatigitillugu sumiiffik 
oqaluttuarisaanikkut pingaartitanik 
eriagisassatut pingaarutilinnik imaqarpoq. 
 
Kommunimut pilersaarummut tapiliussami 
siunertaavoq sumiiffiup immikkuullarinnerata 
attanneqarnissaata qularnaarneqarnissaa, 
aamma siunissami, kiisalu illuutit sumiiffiillu 
eriagisariallit Nuup illuliornikkut 
oqaluttuarisaanerata ilaatut 
qularnaarneqarnissaat. Tamatumunngali 
peqatigitillugu sumiiffiup aamma Nuummi 
ullumikkut najugariuminarnissaa 
inuuffigiuminarnissaalu pisariaqarlunilu 
pingaaruteqarpoq taamaattumillu aamma 
kommunimut pilersaarummut tapiliussami 
siunertaalluni illuliorfioreersut 
annertusarneqarnissaannut 
periarfissaqarluarnissaata 
qularnaarneqarnissaa.  
 

Immikkoortup ilaa 
 

Immikkoortup ilaa 15 ha.-it missaanniippoq 
Nuullu illoqarfittaaniilluni. Sumiiffik 
inissiaqarfiuvoq ilaqutariinnut ataatsinut 
illuunerusunik. 

Sumiiffik avammut kimmut killilerneqarpoq, 
Seminariaqarfiup tungaanut kangimut 
sivingasup tungaanut. Immikkoortup ilaa 
sumiiffinnut marlunnut immikkut 

avinneqarsinnaavoq, tassa Qaqortoq aamma 
Avannarliit titartagaq 1-imi 
takuneqarsinnaasutut. 
 
Qaqortoq avammut sineriak atuarlugu 
kangimut qaqqartap tungaanut Imeqarfiup 
Seminariaqarfiullu tungaanut killeqarpoq. 
Qaqortoq kujammut Avannarlernit 
qaqqajunnamit sumiiffimmik Uulinermi 
aqqusineq ikaarlugu avitsisumit 
killilerneqarpoq. 
Avannarliit kimmut sineriak atuarlugu 
Aqqaluks Pladsimut sanaartukkat kangimut 
atuarlugit killilerneqarput. 

Sanaartukkat 
Qaqortoq Avannarliillu immikkut 
sanaartorfiusorujussuupput, Qaqortoq 
assigiiaamik inissitsitikkanik sanaartorfiulluni 
Avannarliit assiigiinnginnerusunik nunamilu 
taamungaannaanerusoq inissitsitikkanik 
sanaartorfiullutik. 

Sumiiffimmi illuutit arlallit eriagisarialittut 
isigineqarsinnaapput, tamatumani pineqarput: 

B-843, B-149, B-841, B-292, B-978 aamma 
B-979 
 
Illuutit inissisimaneri ilanngussaq 1-imi 
takuneqarsinnaapput. 

Figur 1) Delområde 1A6 

Tamatuma saniatigut sumiiffik ataatsimut 
isigalugu eriagisariaavoq, pingaartumik 
sanariaatsimut ilusaannullu tunngatillugu. 
tulliuttuni sumiiffiit taakku marluk naatsumik 
nassuiarneqarput: 
Qaqortoq: 

Qaqortumi sanaartukkat amerlapput 
Nuummilu sanaartukkat sinnerinit 
allaanerullutik, tassami 
sanileriiaaqqissaarlutik imminnut 
qanittunnguullutik sanaajugamik. 
Sanaartukkat tassaanerupput typehusit GTO-p 
illussanik titartaanermut allaffianit 
titartarneqarsimasut 1950-ikkunni 1960-
ikkunnilu sanaat. Sanaartukkat 
avannarpasissortaaniittut taamaaginnarput 
sumiiffiup kujammut ilarujussua 
allanngorsimalluni illut immikkut 
allanngortiterneqarsimallutik.  

 

 

 

 

 

 

 

 

 

 

Sanaartukkat tassaapput illut mikisut 
assigiiaat qisunnik silatillit nuugissunik 
qaliallit, titartagaq 2 takuuk. Qaqortup 
sanaartukkat sineriammi teqeqqorissumik 
inissisimapput illut qimerlui avannamut-
kimmut-kujammut kangimut sammillutik. 
Taamaattumik avammut isikkiveqarniarnermi 
sanaartoriaatsip atuinnarneqarnissaa 
apeqqutaavoq, illut akornisigut 
isikkiveqarniassammat. 

 

 

Avannarliit: 

Avannarliit immikkoortup ilaata 
kujataaniipput. Sanaartoriaaseq tamaani 
assigiinnginneruvoq. Tamaani aamma 
ilaqutariinnut ataatsinut illuunerusut 
sanaajupput. Sanaartukkat ilarparujussui 
kangerlummut isikkivigillutik 
qullasissumiipput. Avannarlerni ukiuni 
kingullerni 
allanngortiterisoqangaatsiarsimavoq 
tamatumalu sumiiffimmi illut imminnut 
qaninnerat kinguneraa. 

Immikkoortup ilaani avatangiisit 
Immikkoortup ilaa Nuup qeqqanut 
sanilliullugu immikkut inissisimavoq 
illoqarfiup avannamut kitaaniilluni. Kimmut 
sumiiffik imaanit avatangerneqarsimavoq 
avannamullu Imeqarfiup eqqaani sumiiffik 
sanaartorfiunngitsoq ippoq. Kimmut 
Seminariaqarfik ippoq 
sanaartorfiusorujussuulluni, immikkoortup 
ilaani erseqqissumik takuneqarsinnaasutut. 
Kujammut immikkoortup ilaa Aqqaluks 
Pladsimut Nuullu saanut killeqarpoq. 
Avannarliit eqqaat Nuup saanit 
portunerulaarput kujataaniillu 
ersarissorujussuullutik. Seminariaqarfimmi 
Nuullu saani illoqarfiup illuutai eriagisassat 
ilarpassui inissisimapput, Nuullu illoqarfiata 
avannamut kippasissortaa tamarmi 
oqaluttuarisaanermut pingaarutilittut 
taaneqarsinnaalluni. 

Nunataq nunallu ilusaa 
Immikkoortup ilaata avannarpasissortaa 
kitaanit kangimut qummukajaannguami 
inissisimavoq. Avannarliit eqqaat 
qattunersaavoq kujammut kimmullu 
isikkivigillutik. Qaqqartangaatsiarsuaq 
Qaqortumik Avannarlernillu Uulerngup 
kangiani avissaartitsisuuvoq. Sumiiffimmut 
aqqut kujataaneersuuvoq Gertrud Raskvej 
sumiiffimmut pingaarnertut aqqutaalluni. 
Sumiiffittaani inissianut 
aqqusineerarpaaloqarpoq.  

Titartagaq 2) Qaqortumi illut nuugissunik qaliallit 

Pilersaarutip siunertaa 
imarisaalu 

Atorneqarfissaa 
Sumiiffik tassaaneruvoq ilaqutariinnut 
ataatsinut marlunnullu illunik inissiaqarfik. 
Tamatuma saniatigut ilaatigut Nuup 
illoqarfiata katersugaasivia errorsisarfillu 
sumiiffimmiipput.  

Aalajangersaaneq 
Sumiiffik immikkoortunut annikinnernut 
pingasunut agguarneqarpoq 1, 2 aamma 3-
mut ilanngussaq 1 takuuk. 

Sanaartukkat 
Immikkoortoq annikinneq 1 tassaavoq 
Qaqortumi sumiiffiup 
eriagisariaqarnerpaaffia. Sanaartukkat 
tassaapput illut affarleriit killiliinnarmik 
allilerneqarsimasut. Sanaartoriaaseq titartagaq 
3-mi takuneqarsinnaavoq.  

 

Sanaartukkat maanna ilusaat 
attatiinnartariaqarpoq aamma siunissami, 
sumiiffiup sukangasuumik 
pilersaarusiorfigineqarneranut 
immikkuullarissumut takussutissatut. Illut 
affarleriit ilaqutariinnut ataatsinut 
illunngortinneqarnissaannut 

periarfissaqarpoq, tamatumalu saniatigut 
affarleriit ataatsimoortillugit 
allilerneqarnissaannut periarfissiisoqartarpoq 
illut isikkuisa nikisinneqannginnissaat 
piumasaqaatigalugu.  

 

Immikkoortoq annikinneq 2 tassaavoq 
Qaqortup sinnera. Sumiiffik ilaqutariinnut 
ataatsinut illoqarpoq taakku amerlanersaat 
annertuumik allilerneqarsimallutik 
allanngortiterneqarsimallutillu. Illulli ilaat 
ullutsinnut naleqqutinngillat 
piiarneqartussatut illuutinillu nutaanik 
taarserneqartussatut 
naatsorsuutigineqarsinnaallutik. Sumiiffimmi 
illut minnerusut allilerneqarnissaannut 
inissaqarpoq. 

Ataatsimut isigalugu sanaartukkat 
sanaartoriaatsillu attanneqarnissaat 
sulissutigineqarpoq, ilaatigut sumiiffiup 
qanoq ittuunera attanniarlugu, ilaatigullu 
isikkiveqarnerup tamanut assigiissuutinnissaa 
qularnaarniarlugu alliliinissamullu 
periarfissaqartitsiniarluni. Sanaartukkat 
sammivii, illut qimerluisa sivinganeri, 
qalliutinik toqqaaneq sanaartukkallu nutaa 
qalipaataat attanneqassapput. Sumiiffik 
akulikitsunik sanaartorfiuvoq kikkulluunniillu 
isikkiveqaannassappata qaamasumillu 
inissisimaannassappata alliliiniarnermut 
piumasaqaateqarnissaq pingaaruteqarpoq. 
Qaliat naqqullu ataat atorluarlugit 
alliliinissamut nutaanillu sanaartornissamut 
periarfissiisoqassaaq. Sanaartorfinnik 
immikkoortitsisoqassaaq, nutaanik 
sanaartorfiusussanik. Sanaartorfinnik 
assigiinngitsunik pingasunik 100 imaluunniit 
120 m2-iusunik immikkoortitsisoqassaaq. 

Immikkoortoq annikinneq 3-miipput sumiiffik 
Avannarliit. Immikkoortup ilaata sinnerata 
akerlianik tamaani sanaartukkat 
assigiinnginnerupput 
assigiinngissuteqarnerullutillu. Sanaartukkat 
aamma tamaani ilaqutariinnut ataatsinut 
illuunerupput. Sumiiffimmi arlalinnik 
illoqarpoq mikisunik ullutsinnullu 

Titartagaq 3) Qaqortumi illut affarleriit assigiiaat 

naleqqutinngitsunik. Illunut taakkununnga 
sanaartorfinnik immikkoortitsisoqassaaq. 
Aamma tamaani illut akulikimmata 
alliliinissamut periarfissanik 
iluarsiisoqartariaqarpoq. Ataatsimut isigalugu 
sumiiffimmi sanaartukkat allilerneqassapput 
kiisalu 120 m2-it angullugit 
allanngortiterneqarlutik. Tamatuma saniatigut 
illuutit nutaat qalipaatissaannut tunngatillugu 
ataasiakkaanik najoqqutassaqartitsisoqassaaq. 
Immikkoortup annikinnerup 
avannarpasissortaaniipput illut eriagisariallit 
Aqqaluks Pladsimut atasut isaterneqaratillu 
allanngortitigassaanngitsut. 

Angallanneq/aqquserngit 
aqqusineeqqallu 

Sumiiffimmut aqqut Gertrud 
Raskvejimoorpoq, tassanngaanniit 
sumiiffimmi inissianut aqqutit naallutik. 
Avannarliit aamma Qaqortoq sumiiffiupput 
marluk Gertrud Raskvejimit Uulinermiillu 
atatinneqartut. Inissiat tungaannut aqqutit, 
aqqusineeqqat tummeqqallu illunut 
ataasiakkaanut aqqutaapput. 

Nunataq / Sanaartorfiunngitsut 
Sumiiffik sanaartorfittut atorneqanngitsut 
sukisaarsarfittut pinngortitaanerattuulluunniit 
itsiinnarlugit sananeqassapput. 

Illooreersunik alliliinernut 
allanngortiterinernullu atatillugu nunap ilusaa 
kingornatigut pilerseqqinneqassaaq. 

Illoqarfiup ilaanut pilersaarummut 1A6-
imut tunngatillugu aalajangersakkanik 
allannguineq  
Immikkoortup ilaata avannarpasissortaani 
sanaartorfiit atorneqanngitsut ataasiakkaat 
peerneqarput sumiiffimmi § 15 naapertorlugu 
inerteqquteqarneq tunuliaqutaralugu. 
Qaqortumi tamarmiusumi sanaartorfinnik 
immikkoortitsisoqarpoq sumiiffiup siunissami 
sanaartorfiuneranik iluarsiiniarluni. 
Sanaartorfinnik immikkoortitsinikkut 
inissiaareersunik alliliinissamut 

periarfissaqalerpoq. Taamaattumik sumiiffiup 
akulikinnerusunik sanaffigineqarnissaa 
naatsorsuutigisariaqarpoq. 

Avannarlerni sanaartorfiit ataasiakkaat 
immikkoortinneqarput. 

Kommunimut pilersaarummut 
tapiliussaliornermut atatillugu illuutit 
illoqarfiullu sortaata eriagisarialittut 
isigineqarnissaat isumaliutigeqqinneqarpoq: 

Immikkoortoq annikinneq 1 sumiiffittut 
eriagisarialittut isigineqarunnaarpoq, 
taamaattorli allanngortiterinissamut 
alliliinissamullu periarfissaqartitsinermi suli 
piumasaqaateqartoqarpoq. Illuutit 
eriagisariallit matumani peerneqartut 
tassaapput: 

B-472, B-473, B-474, B-475, B-476, B-477, 
B-478, B-479, B-1177, B-1178, B-1179,  
B-1180, B-1182, B-1183, B-1184, B-1185,  
B-1188, B-1189, B-1190, B-1191, B-1308,  
B-1309, B-1310 
 
Taassuma saniatigut, nuna peqqissaarussaq 2-
mi, B-733 aammalu B-839 eriagisassatut 
atorunnaarput, B-843-li eriagisassatut 
tiguneqarluni. 
 

Pilersaarusiornermut allamut 
tunngasut 

Kommunimut pilersaarut 2005-2014 
Sumiiffik Kommunimut pilersaarummi 
killiliussaqarfik 1A6-imi inissianut 
siunertanut immikkoortitaavoq. Illoqarfittaq 
eriagisarialik pioreersoq eqqarsaatigalugu 
nutaanik sanaartortoqassaaq. Maanna 
kommunimut pilersaarummut tapiliussami 
sumiiffimmut 1A6-imut killiliussatut 
aalajangersakkat atuussimasut atorunnaarput. 
 
Sumiiffik illuutinik eriagisarialinnik 
makkuninnga imaqarpoq:  
 
B-843, B-149, B-841, B-292, B-978 kiisalu 
B-979 

Taakku ilanngussaq 1-imi 
takuneqarsinnaapput. 
 

Illoqarfiup ilaanut pilersaarutaasimasut 
Qaqortumut illoqarfiup ilaanut pilersaarut 
atuuttoq tassaavoq 1A6-1, 1989-imi aggustimi 
akuerineqartoq. Pilersaarummi 
siunertaasimavoq sumiiffiup taamani 
eriagisariallip attanneqarnissaa, kiisalu 
sumiiffiup inissiaqarfiutiinnarnissaa. 

Avannarliit siusinnerusukkut illoqarfiup 
ilaanut pilersaarusiorfigineqarsimanngillat 
Kommunimullu pilersaarummi 2005-2014-
imi killiliussatut aalajangersakkanut 
ilaatinneqarsimallutik. Matumani sumiiffik 
inissaqarfimmut immikkoortinneqarpoq. 

Illoqarfiup ilaanut pilersaarutit 
immikkoortullu ilaat 
Immikkoortup ilaa 1C14 aamma 1C15 
immikkoortup ilaanut tassunga aporput. 
Immikkoortut ilaat tamarmik taamatuttaaq 
avatangiisinik illuutinillu eriagisarialinnik 
imaqarput. Immikkoortup ilaa 1A6 
sumiiffinnut taakkununnga atasutut 
“Nuutoqqamut” atasutut isigineqassaaq. 

Teknikkikkut pilersuineq 

Kiassarneq 
Sumiiffik innaallagiatortumik 
ungasianiilluunniit kiassarneqarpoq. 
Avatangiisit ataqqillugit nukissiuutit allat, 
soorlu seqerngup kissaa, nunap kissaa il.il. 
atorneqarsinnaapput. 

Imeq 
Sumiiffik tamanut imermik pilersuineq 
aqqutigalugu imermik pilersorneqarpoq. 

Imikoq 
Sumiiffik kommunip kuuffeqarfianut 
ikkunneqassaaq. 

Eqqaaneq 
Inissiani tamani eqqaaviit nivingasut 
atorneqassapput containerinulluunniit 
eqqaavinnut inissaqartitsisoqassalluni.  

Biilinik inissiisarfinni containerinik 
eqqaavinnik inissiisoqassanngilaq. 

Pilersaarutip inatsisaanik 
atortitsigallarneq 
Siunnersuut kommunimut pilersaarummut 
tapiliussaq tamanut saqqummiunneqarpat 
nunaminertat, illuutit sanaartukkallu 
siunnersuummut kommunimut 
pilersaarummut tapiliussamut ilaasut 
inaarutaasumik kommunimut pilersaarummut 
tapiliussap imaanut akerliusumik 
atorneqassanngillat 
sanaartorfigineqaratilluunniit. Inatsisitigut 
atortitsigallarneq kommunimut 
pilersaarummut tapiliussap inaarutaasumik 
akuerineqarnissaata tungaanut – taamaattorli 
siunnersuutip tamanut 
saqqummiunneqarneranit sivisunerpaamik 
ukioq ataaseq. Illoqarfiup ilaanut 
pilersaarutissatut siunnersuut tamanut 
saqqummiunneqareerpat nunaminertat, illuutit 
sanaartukkallu illoqarfiup ilaanut 
pilersaarummut ilaatinneqartut illoqarfiup 
ilaanut pilersaarutip imaanut akerliusumik 
atorneqassanngillat 
sanaartorfigineqassanatilluunniit. 

Akerliussuteqarnissamut killiliussap 
qaangiunnerani akerliusoqarsimanngippallu 
kommunalbestyrelsip nunaminertat 
siunnersuummi kommunimut pilersaarummi 
ilaatinneqartut atorneqarnissaat 
sanaartorfigineqarnissaalluunniit 
akuerisinnaavaa, atuineq periuserluunniit 
inaarutaasumik illoqarfiup ilaanut 
pilersaarutip imaanut akerliunngippat 

Pilersaarutip inatsisai 
inaarutaasumik atortussanngortitat 
Siunnersuut kommunimut pilersaarummut 
tapiliussaq Kommunalbestyrelsimit 
inaarutaasumik akuerineqareerapat tamanullu 

saqqummiunneqareerpat nunaminertat, illuutit 
sanaartukkallu siunnersuummi kommunimut 
pilersaarummi tapiliussami ilaatinneqartut 
taamaallaat kommunimut pilersaarummi 
aalajangersakkat malillugit 
atorneqarsinnaapput 
sanaaartorfigineqarlutilluunniit. 

Taamaattorli pisut ilaanni annikinnerusumik 
sanioqqutsinikkut immikkut 
akuersissuteqartoqarsinnaavoq. Annerusumik 
sanioqqutsisoqassappat nutaamik illoqarfiup 
ilaanut pilersaarusiortoqartariaqarpoq. 

Aammattaaq nunaminertat, illuutit 
sanaartukkallu pilersaarummi ilaatinneqartut 
pilersinneqarnissaannik kommunimut 
pilersaarut  namminermi nassataqanngilaq. 

Nunaminertanik, illuutinik sanaartukkanillu 
maanna inatsisit malillugit atuineq 
maannamutut ingerlaannarsinnaavoq. 

Tamatuma ilaatigut kinguneraa nunaminertat, 
illuutit sanaartukkallu inatsisit malillugit 
maannamutut atorneqarnerisa 
ingerlaannarsinnaanera, tamatuma akerlianik 
ass. atuinerup allanngortinneqarnera 
nutaamilluunniit sanaartorneq kommunimut 
pilersaarummut tapiliussamut akerliussanani. 
 

Tamanut saqqummiussineq 
Siunnersuut Kommunimut pilersaarummut 
tapiliussaq 1A6-2 Nuuk, Qaqortoq & 
Avannarliit, inissiat, piffissami maajip 6.-miit 
– juunip17.-anut 2009 tamanut oqallisissian- 
ngorlugu saqqummiunneqareerpoq.  

Piffissami oqalliffiusumi siunnersuummut 12 
–nik oqaaseqartoqarlunilu 
akerliussuteqartoqarsimavoq, Kalaallit 
Nunaanni Namminersortunit, IAAN, Nuna 
tamakkerlugu pilersaarusiortarfiup 
immikkoortortaqarfianit tusarniaanermut 
akissut piffissaq killissarititaasoq 
qaangiutereersoq tiguneqarpoq.  

Akerlisiissuteqartut amerlanersaasa 
pilersaarutitut siunnersuummi 
allannguuteqarnissamik 

kinguneqartussaanngitsut pingaarnertut 
allissutissamut isikkivimmullu tunngasut 
eqqarsarnartoqartippaat.  

Kommunalbestyrelsip pilersaarummut 
ilannguusaq 18. august 2009 
ataatsmiinnermini suliaraa 
akuersissutigalugulu tamanullu 
saqqummiunneqarsimasoq 
allannguuteqartinneqarluni makkuusunit:  

• Ilitsersuussutit kiisalu inatsisitigut 
sunniutaasussat aaqqissuisoqarfimmit 
allanngortitassat annikitsut 
atuukkallartut. 

• Sukumiisumik aalajangersakkat §§ 3, 
9, 10.3, 10.7, 10.9 aamma 10.10. -mut 
ersarissarneqarnerinut 
paasiuminarsarneqarnerinullu 
allannguutissat aaqqissuisoqarfimmit 
isumagineqartussat.  

 
Pilersaarut Nunatta Atuagaateqarfiani, 
kommunip internetikkut nittartagaani 
www.sermersooq.gl-imi takuneqarsinnaavoq 
imaluunniit kommunimi saaffiginnittarfimmi 
imaluunniit Sanarfinermut Avatangiisinullu 
Ingerlatsivimmut telefon 34 74 31-mut 
saaffiginninnikkut piniarneqarsinnaalluni. 

AALAJANGERSAKKAT 
 

Kommunalbestyrelsip matumuuna 
Pilersaarusiorneq aamma nunaminertat 
atorneqartarnerat pillugit Inatsisartut 
peqqussutaat nr. 11, 5. december 2008-
meersoq, aamma Kommunimut 
pilersaarusiorneq aamma nunaminertat 
atorneqarnerat pillugit Namminersornerullutik 
Oqartussat nalunaarutaat nr. 7, 26. februar 
2009-meersoq naapertorlugit aalajangersakkat 
makku aalajangersaavigai.  

Aalajangersakkat pingaarnertut 
aalajangersakkanut immikkullu 
aalajangersakkanut avinneqarput. 

Nassuiaatit innersuussutillu kipungasumik 
allanneqarput. 

PINGAARNERTUT 
AALAJANGERSAKKAT 
 

§ 1 Kommunimut pilersaarummut 
tapiliussap siunertaa 

Kommunimut pilersaarummut tapiliussami 
qularnaarneqassaaq: 

- Sumiiffik inissialiortiternermut 
atorneqassasoq, ilaqutariinnut 
ataatsinut ilaqutariinnullu marlunnut 
iluunerusunik. 

- Sumiiffik ammasumik/pukkitsunik 
sanaartorfigineqassasoq. 

- Illuutit eriagisariallit 
qularnaarneqassasut, kiisalu 
alliliinerni nutaanillu sanaartornerni 
sumiiffiup oqaluttuarisaanikkut 
pingaaruteqassusianut 
tapersiisoqassasoq. 

- Illuutaareersut allanngortinneqarnerat 
illuutit ilusereriigaat malillugu 
pissasut. 

- Immikkoortup ilaani sanaartoriaaseq 
attanneqassasoq. 

 

§ 2  Kommunimut pilersaarummut 
tapiliussap 
immikkoortukkuutaavi 
agguataarnerilu 

2.1 Immikkoortup ilaa ilanngussaq 1-imi 
takutinneqartutut killilerneqassaaq. 

2.2 Immikkoortup ilaa immikkoortunut 
annikinnernut agguataarneqarpoq 
ilanngussaq 1-imi takutinneqartutut 1, 
2 aamma 3-mut. 

2.3 Sumiiffik 15 ha.-juvoq. 

 

§ 3  Immikkoortukkuutaap 
atorneqarnera 

3.1 Sumiiffiup atorneqarnera inissianut 
aalajangersarneqassaaq killilimmik 
inuussutissarsiutinik 
ingerlatsisoqarsinnaanissaa 
periarfissillugu. 

 

Atuineq pillugu aalajangersakkat allat 
immikkut aalajangersakkaniipput. 

 

§ 4 Sanaartukkat 

4.1 Sanaartukkat nutaat inissiinermut 
ilusiliinermullu tunngatillugu 
immikkoortup ilaata 
oqaluttuarisaanikkut 
pingaaruteqassusianut 
nalequssarneqassapput. 

Sanaartukkat inissisimaneri isikkuilu pillugit 
aalajangersakkat allat immikkut 
aalajangersakkaniipput. 

 

§ 5  Initussutsip sinnera 

5.1 Immikkoortup ilaa tamarmi 
sanaartorfiuvoq, sanaartukkalli sinneri 
allilerneqarlutilluunniit 
isaterneqariarlutik 
sanaqqinneqarsinnaapput. 

Sanaartukkat annertussusaat pillugit 
aalajangersakkat allat immikkut 
aalajangersakkaniipput. 

 

§ 6  Immikkoortup ilaanut aqqusineq 

6.1 Immikkoortup ilaanut aqqusineq 
Gertrud Raskvejikkoorpoq 
ilanngussaq 1-imi takutinneqartutut. 

Aqquserngit, aqqusineeqqat biilinillu 
inissiisarfiit pillugit aalajangersakkat allat 
immikkut aalajangersakkaniipput.. 

§ 7  Avatangiisimut piumasaqaatit 
immikkullu killeqarfiit 

7.1 Immikkoortup ilaani avatangiisimut 
piumasaqaateqanngilaq immikkullu 
killeqarfeqarani 

Avatangiisinut tunngasut pillugit 
aalajangersakkat allat immikkut 
aalajangersakkaniipput. 

 

§ 8  Eriagisariallit 

8.1 Maannakkut illut eriagisassat, 
eriagisassatullu alunaarsoqqammersut, 
maannamut isikkui allanngortinneq- 
assanngillat 

 

8.2 Illuutit eriagisariallit kommunimut 
pilersaarummut tapiliussami 
ilanngussaq 1-imi takutinneqarput. 
 

8.3 Illuutit eriagisariallit ilanngussaq 1-imi 
takutinneqartut isaterneqassanngillat, 
allanngortiterneqaratik allatulluuniit 
isikkui allanngortinneqaratik. 

IMMIKKOORTUKKUUTAANUT 
AALAJANGERSAKKAT 
 

§ 9  Immikkoortup ilaani 
immikkoortut atorneqarneri 

9.1 Immikkoortoq inissianut siunertanut 
immikkoortinneqarpoq. 

9.2 Inuussutissarsiorfiusoq 
namminersortoq inissaqareersoq 
ingerlanneqarsinnaavoq 
inuussutissarsiut pineqartoq 
najugaqartunut allanut 
akornusersuutaanngippat. 
Akornutaasinnaasut taaneqarsinnaasut: 
angalattoqalernerunera, biilinut 
unittarfinnik pisariaqartitsinerulerneq, 
nipinik kisalu tipimik 
akornusersuinerit.  

9.3 Suliffeqarnikkut najugaqarfiup eqqaa 
allagartalersuinikkut, biilinik 
angallattoqarnerulernikkut biilit 
uninngasut amerlinerisigut 
assigisaanilluunniit. 
allanngortinneqassanngilaq.  

§ 10  Sanaartukkap annertussusia 
inissisimaffialu 

 

Immikkoortoq annikinneq 1 

10.1 Ilaqutariinnut marlunnut illut 
ilaqutariinnut ataatsinut illunngorlugit 
ataatsimoortinneqarsinnaapput. 

10.2 Ilaqutariinnut ataatsinut 
illunngortitsilluni 
ataatsimoortitsinermi illuut 
allilerneqarsinnaavoq sanaartorfimmi 
ilanngussaq 2-mi takutinneqartumi. 

10.3 Alliliineq illuutaareersup tallissutaatut 
pisinnaavoq.Imaappoq qaliap 
sammivia malillugu allineqassaaq.   

10.4 Alliliinermi illuutip qaliata sivinganera 
portussusialu malinneqassapput. 

10.5 Sanaartornermut killiliiviusumi 
ilanngussaq 2-mi takutinneqartutut 

nutaanik sanaartornermi taakku 
malinneqassapput. 

10.6 Immikkoortumi annikinnermi 1-imi 
sanaartorfimmi sanaartukkat 
tunngaviatigut nunaminertanut 
sanaartorfiusunut killiliussat makku 
sinnerneqassanngillat: 

Sanaartorfik type D: 117 m² 

 

Immikkoortoq annikinneq 2 

10.7 Immikkoortoq annikinnermi 2-mi 
sanaartukkat nutaat 
pigineqareertunilluunniit isaterinerit 
imalunniit pigineqareertunik alliliinerit 
taamaallaat sanaartorfinni ilanngussaq 
2-mi takutinneqartuni 
sananeqarsinnaapput 

10.8 Immikkoortoq annikinneq 2-mi 
sanaartorfimmi sanaartukkat 
tunngaviatigut nunaminertanut 
sanaartorfiusunut killiliussat makku 
sinnerneqassanngillat: 

Sanaartorfik type A: 100 m² 

Sanaartorfik type B: 120 m² 

Sanaartorfik type C: 100 m²  

Nunaminertaq sanaartorfiusoq 
tassaavoq quit 
aneerasaartarfiusinnaasullu 
ilanngullugit. 

10.9 Immikkoortoq annikinneq 2 
amerlanerpaamik ataatsimik 
quleriiusinnaavoq qalianik 
kælderimilluunniit 
atorluaaviusinnaalluni. 

10.10 Naqqup ataa atorneqarsinnaavoq 
nunap ilusaa ajunngippat § 10.9 –li 
malinneqassaaq .  

10.11 Sanaartornermut killiliiviusumi 
ilanngussaq 2-mi takutinneqartutut 
nutaanik sanaartornermi taakku 
malinneqassapput. 

10.12 Illuutit portussusaat annerpaamik 7,5 
meteriussapput nunaminngaanniit. 

Nunaminngaanniit portussuseq illuutip 
sukaata ataanit portunerpaatut 
ersitsutut nassuiarneqarpoq  

Immikkoortoq annikinneq 3 

10.13 Immikkoortoq annikinneq 3-mi 
sanaartukkat nutaat sanaartorfimmi 
sanaartukkat tunngaviatigut 
nunaminertat sanaartorfiusut 120 m²-it 
sinnissanngilaat. Nunaminertaq 
sanaartorfiusoq tassaavoq quit 
aneerasaartarfiusinnaasullu 
ilanngullugit. 

10.14 Illuutinik isaterisoqartillugu 
sanaartorfinni nutaamik 
sanasoqassaaq, illuutaareersoq 
qallerlugu sanaartorfimmik 
immikkoortitsisoqarsimappat.  

10.15 Illuutit portussusaat annerpaamik 7,5 
meteriussapput nunaminngaanniit. 
Nunaminngaanniit portussuseq illuutip 
sukaata ataanit portunerpaatut 
ersitsutut nassuiarneqarpoq.  

 

§ 11  Sanaartukkap silatimigut isikkua 
 

11.1 Silatit qisunnik qallerneqassapput  

11.2 Illuutit silataat igalaanut 
matoorusersorneqassanngillat. 

11.3 Silatit qalipaatinik sakkortuunik 
qalipanneqassanngillat. 

11.4 Illuni affarleriinni inissiat tamarmik 
assigiimmik qalipaateqassapput. 

11.5 Immikkoortumi annikinnermi 1-imi 2-
milu igalaat sinaat, matut sinaat, 
igalaat sinaat, igalaat listii qaliallu 
sinarsui qaqortumik 
qalipanneqassapput. 

11.6  Immikkoortoq annikinneq 1-imi 
igalaat qanattalersugaassapput. 

11.7 Igalaartat annerit igalaajoreersutut 
iluseqartinneqassapput.  

11.8 Immikkoortoq annikinneq 1-imi 
qalipaatit taamaallaat immikkoortoq 

annikinnermi silatini atorneqareersut 
atorneqarsinnaapput. 

11.9 Immikkoortoq annikinneq 1-imi 
alliliinermi illuutaareersup ilusaa 
malinneqassaaq, silataanut atortut, 
qalipaatit, igalaat ilusaat kiisalu igalaat 
angissusaat eqqarsaatigalugit. 

Sukat 

11.10 Sukat annerpaamik illup toqqaviani 
nunatap portunerpaaffianit 90 cm-
iussapput. 

Qaliat 

11.11 Immikkoortoq annikinneq 2-mi qaliat 
narloriisinneqassapput 45-50 gradit 
akornanni sivingassuseqartillugit. 

11.12 Immikkoortoq annikinneq 1-imi 2-
milu sanaartorfik type A, B aamma D-
mi illut qimerlui ilanngussaq 2-mi 
takutinneqartutut avannamut kimmut-
kujammut kangimut 
sammitinneqassapput. 

11.13 Immikkoortoq annikinneq 1-imi qaliat 
qaliaareersutut 
sivingassusilerneqassapput. 

11.14 Qaliat qaavi qalissianik qernertunik 
qalliuserneqassapput. 

Aneerasaartarfiit 

11.15 Aneerasaartarfiit annerpaamik 25 m2-
iussapput. Aneerasaartarfiit ungalui 
portunerpaamik 1,20 meteriusapput. 

11.16 Aneerasaartarfiit illuutip initaasa alliit 
portoqataattut pukkinnerusutulluunniit 
taamaallaat sananeqarsinnaapput. 

11.17 Aneerasaartarfiit ungalui qisuussapput 
qalipaataalu illup silataanut 
naleqqussarneqassapput 

 

Seqerngup kissaanik uunnaaviit 

11.18 Seqerngup kissaanik uunnaaviit 
eqqaamiunut, akilinut 
saneqquasunulluunniit 
inngiasuutaassanngillat. 

Qaliani aniinganernilu igalaat 

11.19 Qaliani Igalaat akuttoqatigiisillugit 
inissinneqassapput qalianilu igalaatut 
aniinganertulluunniit 
ilusilerneqassallutik. 

11.20 Aniinganerit qaliap affaanit 
initunerussanngillat. 

11.21 Qaliani igalaat silissusaat 1 meterit 
sinnissanngilaat. 

11.22 Altaniliortoqassanngilaq. 

11.23 Immikkoortumi annikinneq 1-imi 
sanaartugaareersunut 
aniinganiliisoqassanngilaq. 

Silaannarissarfiit 

11.24 Silaannarissarfiit assigisaallu 
illuummut ilaatinneqassapput illuutillu 
ilusaata ilaatut akuliunneqassallutik. 

Allagartarsuit 

11.25 Sumiiffinni suliffeqarfinnut atatillugu 
allagartarsuit illup silataanut 
inissinneqassapput annerpaamillu ½ 
m²-iussallutik. 

11.26 Illuummi pineqartumi suliffeqarfinnut 
illuummiittunut atasumik taamaallaat 
allagartaliisoqarsinnaavoq. 

11.27 Igalaat qallerlugit 
qalipanneqassanngillat 
nipititeriffigineqassanatilluunniit.  

 

§ 12  Aqquserngit, aqqusineeqqat 
biilinullu inissiisarfiit 

12.1 Biilinik inissiineq inissiamut 
pineqartumut atasumik nammineq 
inissiivinni pissaaq. 

12.2 Sumiiffimmi aqqusineeqqiornermi, 
tummeqqiornermi aqqusiornermilu 
taakku ammaneqassapput 
eqqaamiorisamut 
pissusissamisoortumik atugassatut. 

 

§ 13 Nunaminertat 
sanaartorfiunngitsut 

13.1 Illuummik sanaartornermut 
atuinermullu atatillugu nunap 
qaavanik ajoqusiineq 
annikitsuutinneqassaaq kingornalu 
nunap qaava pilerseqqinneqassalluni. 

13.2 nunaminertat sanaartorfiunngitsut 
sivisunerusumik inissiivittut 
atorneqassanngillat. 

Nunaminertat atugassat 

13.3 Nunaminertat sanaartorfiunngitsut 
siunertanut allanut 
immikkoortitaanngitsut taamaallaat 
nunaminertatut ataatsimut atugassatut 
ilusilerlugillu atorneqarsinnaapput. 

13.4 Naatsiiviit eqqaanni 
ungaluliisoqassanngilaq 

 

Eqqaaneq 

13.5 Nutaanik sanaartornermi nunaminertat 
pisariaqartinneqartut eqqaavinnut 
nivinngaavittut containerinullu 
eqqaavinnut allanngortinneqassapput. 

§ 14  Teknikkimut atortut 

14.1 Sanaartukkat nutaat  innaallagiap, 
erngup eqqaaviullu kuuffiinut 
aqqutinut ataatsimoorussanut 
ikkunneqassapput. 

14.2 Imikoq tamarmi kuuffikkut 
kuutsinneqassaaq. Imeq kuuttoq 
aputillu aannerani kuuttoq 
kuuffikkoortinneqassanngilaq, 
sanaartukkanulli, aqqusinernut, 
aqqusineeqqanut nunaminertanullu 
sanaartorfiunngitsunut 
akornutaajunaarlugu ass. 
kussinikkoortillugu 
kuutsinneqassalluni. 

14.3 Sanaartukkat nutaat ungasissumit 
kiassarnermut, innaallagiatortumik 
kiassarnermut imaluunniit 
nukissioriaatsinut avatangiisinut 

akornutaanngitsunut 
ikkunneqassapput. 

14.4 Teknikkikkut pilersuineq, soorlu 
kuuffiit, innaallagiaq imermillu 
pilersuineq taamaallaat sanaartugaq 
nunap iluatigoortitaq aqqutigalugu 
pissaaq. 

14.5 Teknikkikkut sanaartukkat 
transformerstationillu naapertuuttumik 
inissinneqassapput sumiiffimmut 
akornutaajunnaarsillugit. 

§ 15 Illoqarfiup ilaanut 
pilersaarummik 
atorunnaarsitsineq  

15.1 Kommunimut pilersaarummut 
tapiliussap 1A6-2-p, Nuuk, Qaqortoq 
& Avannarliit, inissiat, akuerisap 
tamanut saqqummiunneqarneratigut 
illoqarfiup ilaanut pilersaarut 1A6-1, 
Myggedalen 1989-imi aggustimi 
akuerineqartoq atorunnaarsinneqarpoq. 

